
İfa etdiyi muğam və xalq mahnılarında yaşayır
Səxavət Məmmədovun 70 illiyi qeyd edildi

Okt­yab­rın 25-də М.Ma­qo­ma­yev 
adı­na Azər­bay­can Döv­lət Aka
de­mik Fi­lar­mo­ni­ya­sın­da mu­si­qi 
sə­nə­ti­miz­də iz qoy­muş xa­nən­də, 

Əmək­dar ar­tist Sə­xa­vət Məm­mə­do­vun 
70 il­li­yi­nə həsr edil­miş kon­sert ol­du.

Qonaqlar ilk olaraq böyük ekranda mərhum 
xanəndənin ifasının lent yazısını izlədilər. 
Sonra Qarabağ müharibəsi şəhidlərinin xati­
rəsi bir dəqiqəlik sükutla yad edildi. 

Konsertin aparıcısı Leyla Quliyeva çıxış 
edərək sənətkarın qısa ömür yolundan və 
yaradıcılığından danışdı. 

Diqqətə çatdırdı ki, Səxavət Məmmədov 23 
oktyabr 1953-cü ildə Ağdam rayonunun Ab­
dal-Gülablı kəndində dünyaya göz açıb. Asəf 
Zeynallı adına Musiqi Texnikumunda oxuyub. 
Ustad xanəndə, Xalq artisti Hacıbaba Hü­
seynovdan muğamın sirlərini öyrənib. “Hü­
mayun” xalq ansamblının solisti olub. Sonra 
Azərbaycan Dövlət İncəsənət İnstitutunda ali 
təhsil alıb. Yaratdığı “Qarabağ” instrumen­
tal ansamblının kollektivi ilə getdiyi ölkələrdə 
muğamımızla yanaşı, Azərbaycan həqiqətlə­
rini də dünyaya çatdırıb. 30 sentyabr 1991-ci 
ildə avtomobil qəzasında vəfat edib. 

Bu gün görkəmli xanəndə ifa etdiyi muğam 
və xalq mahnılarında yaşayır. Bənzərsiz ifa­
ları musiqisevərlər tərəfindən maraqla qar­
şılanır. S.Məmmədovu görən və yaxından 
tanıyanlarla yanaşı, onu görməyən, amma 
səsinin sehrinə düşən gənc nəsil də çox sevir. 

Konsertdə Xalq artistləri Nəzakət Teymuro­
va, Zabit Nəbizadə, Teyyub Aslan, Əməkdar 
artistlərdən Zakir Əliyev, Cabir Abdullayev, Al­
maz Orucova, xanəndələr Səbinə Ərəbli, Vü­
sal Əliyev sənətkarın repertuarından təsnif və 
mahnılar təqdim etdilər. İfaçıları “Qarabağ” an­
samblı (bədii rəhbər Əməkdar artist Firuz Sə­
xavət, konsertmeyster Əməkdar artist Əliağa 
Sədiyev (tar) müşayiət edirdi. 

S.Fərəcov

Azərbaycan-Amerika mədəniyyət 
körpüsündə kaman səsi

Cefri Verbokla görüş və konsert

Məş­hur ame­ri­ka­lı ka­man­ça ifa­çı­sı Cef­ri Ver­bok uzun il­lər
dir Azər­bay­can mə­də­niy­yə­ti­nin, mu­si­qi­si­nin ta­nın­ma
sı­na töh­fə­lər ve­rir. Onun öl­kə­mi­zə sə­fə­ri sə­nət­se­vər­lər 
üçün yad­da­qa­lan ha­di­sə­dir.

Oktyabrın 25-də Rəşid Beh­
budov adına Mahnı Teatrında 
“Azərbaycan–Amerika Mədəniy­
yət körpüsü: Cefri Verbok” adlı 
tədbir keçirilib. Tədbir “Heydər 
Əliyev İli” çərçivəsində Diasporla 
İş üzrə Dövlət Komitəsinin dəs­
təyi ilə təşkil edilib.

Filologiya üzrə fəlsəfə doktoru 
Qivami Rəhimlinin moderator­
luğu ilə keçirilən tədbirdə Azər­
baycan Milli Konservatoriyasının 
rektoru Xalq artisti Siyavuş Kəri­
mi, Diasporla İş üzrə Dövlət Ko­
mitəsinin sədri Fuad Muradov, 
ADA Universitetinin prorektoru 
Fariz İsmayılzadə çıxış ediblər.

Çıxışlarda Cefri Verbokun 
Azərbaycanla əlaqələrindən söz 

açılıb. Qeyd edilib ki, Cefri Ver­
bok ölkəmizi, xüsusilə mədə­
niyyətimizi, musiqimizi dünyada 
uğurla təbliğ edir.

Fuad Muradov qeyd edib ki, o, 
Ulu öndər Heydər Əliyevin diaspor 
quruculuğuna, o cümlədən mədə­
niyyətimiz, incəsənətimiz vasitəsilə 
Azərbaycanın dünyada tanınması­
na xüsusi diqqətlə yanaşıb.

Fariz İsmayılzadə bildirib ki, 
ölkəmizin müstəqilliyinin bər­
pasının ilk illərində məhz Cefri 
Verbok kimi şəxslər mədəniyyət, 
incəsənət, musiqi yolu ilə Azər­
baycanı Amerikada tanıdıblar.

Sonra Cefri Verbokun Ümum­
milli lider Heydər Əliyevlə görüşü 
barədə videoçarx nümayiş olu­

nub, həmin görüşdə qeyd olu­
nan məsələlərin bu gün həqiqətə 
çevrildiyi, ərazi bütövlüyümüzün 
təmin olunduğu və Azərbaycanın 

dostlarının da bizimlə bərabər Qə­
ləbə sevinci yaşadığı vurğulanıb.

Tədbirdə digər çıxış edənlər 
də Cefri Verbokla bağlı fikirlərini 
bölüşüblər.

Sonra amerikalı musiqiçiyə həsr 
olunmuş “Gənc səslər, qədim 
nəğmə” etnoqrafik sənədli filmin­
dən fraqmentlər nümayiş etdirilib.

Bədii hissədə Cefri Verbok (ka­
mança), Anar İmanov (tar) və Əs­
gər Əsgərzadənin (xanəndə) ifasın­
da konsert proqramı təqdim edilib.

“Kamançada ilk dərsim 
yarım əsr əvvəl olub” 
“Mənim kamançada ilk dər­

sim 50 il əvvəl olub. Bir müddət 

sonra bir dostumun tövsiyəsi ilə 
Los-Ancelesə, Kaliforniya Uni­
versitetinə getdim. Orada musiqi­
ləri həm ifa, həm də izah edirdim. 
Mənim üçün çox rahat olduğu­
nu gördüm, hər il başqa yerlərə, 
başqa məkanlara getdim. Amma, 
sadəcə, kollec və universitetlərdə 
çıxış edirdim. Yavaş-yavaş bu­
nun çox gözəl proqram olduğunu 
öyrəndim. Tədbirlərdə həm daha 

yaxşı ifa edir, həm də 
insanlar qarşısında ne­
cə danışmağın lazım 
olduğunu öyrənirdim. 
Ona görə də Azərbay­
can muğamını ilk dəfə 
qulaq asanların başa 
düşə bilməsi üçün bu 
xüsusi proqramı yarat­
mışam”.

Cefri Verbok bunu 
AZƏRTAC-a müsahi­
bəsində söyləyib. 

Amerikalı musiqiçi 
Azərbaycan muğamı­
nın ona güclü təsir et­

diyini deyib: “Azərbaycan musi­
qisini yavaş-yavaş öyrəndim və 
buraya gəldim. İlk dəfə ölkənizə 
1989-cu ildə gələndə Azərbay­
can dilində heç danışa bilmirdim. 
Evimə qayıdanda fikirləşdim ki, 
bu dili məcburi olaraq öyrənməli­
yəm. O vaxtlar məktəb, müəllim, 
sinif, lüğət yox idi. Bu dili özüm 
başa düşdüm. Mən burada ya­
şamışam, həm də istirahət üçün 
qonaq kimi gəlirəm”.

Musiqiçi deyib ki, muğam bi­
zim üçün çox mürəkkəb, dərin, 
bir az müəmmalı və möcüzəlidir: 
“Bəzən “Şur”, başqa vaxt “Çahar­
gah”, “Segah”, “Şüştər” ifa etmək 
həvəsi gəlir. Yəni, ürəyimin yolu 
necədirsə, onu ifa edirəm...”.

Özbəkistanın teatr kollektivi 
ölkəmizə qastrola gəlib

Azər­bay­can Res­pub­li­ka­sı Mə­də­niy­yət Na­zir­li­yi­nin təş­ki­lat­çı­lı
ğı ilə Öz­bə­kis­ta­nın Sır­xan­dər­ya vi­la­yə­tin­də­ki Ku­ğur­caq Döv­lət 
Teat­rı­nın kol­lek­ti­vi öl­kə­mi­zə qast­ro­la gə­lib. 

Salyan Dövlət Kuk­
la Teatrında qastrolun 
açılış mərasimində 
Mədəniyyət Nazirliyi 
Teatr sektorunun mü­
diri Vəfa Novruzova, 
Şirvan-Salyan RMİ-
nin rəisi Şahin Şah­
bazov, mədəniyyət 
nümayəndələri və 
digər qonaqlar iştirak 
ediblər.

Qeyd edək ki, özbək teatrı 24-26 oktyabr tarixlərində Salyan­
da çıxış etdikdən sonra 27 oktyabrda Biləsuvar, 28 oktyabrda isə 
Neftçala rayonlarında qonaq olacaq.

“Cadenza” orkestrinin “Oktyabr palitrası”
“Ca­den­za” or­kest­ri okt­yab­rın 25-də Bey­nəl­xalq Mu­ğam Mər
kə­zin­də növ­bə­ti kon­sert proq­ra­mı­nı təq­dim et­di.

“Oktyabr palitrası” adlı konsertdə bəstəkarlardan Alexandra 
Filonenko (Almaniya), Vitold Lutoslavski (Polşa), İqor Stravinski 
(Rusiya) və Səid Qəninin (Azərbaycan) əsərləri ifa olundu.

İqor Stravinskinin kamera orkestri üçün “Dumbarton Oaks” kon­
serti Azərbaycanda uzun illərdən sonra səsləndi. Əsər müəllifin 
neoklassik üslubunu parlaq şəkildə əks etdirir. “Dumbarton Oaks” 
1938-ci ildə Bliss cütlüyü tərəfindən evliliklərinin 30-cu ildönü­
mü münasibətilə bəstəkara sifariş edilib. Cütlüyün Vaşinqtonda­
kı Dumbarton Oaks malikanəsində olarkən evi əhatə edən gözəl 
bağlar İ.Stravinskini o qədər heyrətləndirir ki, o, konsertini bağla­
rın struktur tərtibatı üzərində qurmağa qərar verir...

Lalə

“Şərq musiqisinin incisi” kitabının təqdimatı 
Okt­yab­rın 26-da Azər­bay­can Mil­li Kon­ser­va­to­ri­ya­sı nəz­din­də 
Mu­si­qi Kol­le­cin­də ya­zı­çı-pub­li­sist Mus­ta­fa Çə­mən­li­nin us­tad 
xa­nən­də, Xalq ar­tis­ti Se­yid Şu­şins­ki­yə həsr olun­muş “Şərq mu
si­qi­si­nin in­ci­si” ki­ta­bı­nın təq­di­ma­tı olub.

Kollecin direktoru Əməkdar incəsənət xadimi Nazim Kazımov, ki­
tabın müəllifi Mustafa Çəmənli, sənətşünaslıq üzrə fəlsəfə doktoru 
Səadət Təhmirazqızı Seyid Şuşinskinin həyat və yaradıcılığından 
söhbət açıblar. 

Bildirilib ki, zəngin yaradıcılıq yolu keçmiş sənətkar Azərbaycan 
milli musiqi mədəniyyətinin inkişafına, yeni ifaçılar nəslinin yetişmə­
sinə  mühüm töhfələr verib. Onun tələbələri arasında Əlibaba Məm­
mədov, İslam Rzayev, Qulu Əsgərov, Nəriman Əliyev kimi muğam 
sənətimizdə özünəməxsus dəst-xətti ilə seçilən sənətkarlar olub. 
Qeyd edilib ki, kitabda Seyid Şuşinskinin yetirmələri və həmkarları­
nın sənətkar haqqında fikirlərinə, xatirələrinə də yer verilib.

Tədbir bədii hissə ilə da

 26-da Ba­kı Döv­lət Uni­ver­si­te­tin­də (BDU) Azər­bay­can 
xal­qı­nın Ümum­mil­li li­de­ri Hey­dər Əli­ye­vin və qar­daş Tür­ki­yə Cüm
hu­riy­yə­ti­nin 100 il­lik yu­bi­ley­lə­ri­nə həsr olun­muş III Türk Dün­ya­sı 
Kom­mu­ni­ka­si­ya (Me­dia) və İn­cə­sə­nət Sim­po­ziumu işə baş­la­yıb.

Tədbirdən əvvəl simpozium çərçivəsində qrafik dizayn sərgisi­
nə baxış keçirilib.

BDU-nun rektoru Elçin Babayev tədbiri açaraq 2023-cü ilin Türk 
dünyası və Azərbaycan üçün əlamətdar olduğunu deyib. Bildirib 
ki, artıq azad Qarabağımız Türk dünyasının birləşmə nöqtəsinə – 
siyasi, iqtisadi, mədəni tədbirlərin keçirilmə məkanına çevrilir. Bu 
il “Türk dünyasının mədəniyyət paytaxtı” olan Şuşada bir çox mö­
təbər tədbirlər, o cümlədən Ümummilli lider Heydər Əliyevin 100 
illiyinə həsr olunmuş I Türk Dünyası Mədəniyyət Forumu keçirilib.

Türk Dünyası Jurnalistlər Federasiyasının sədri Menderes De­
mir qeyd edib ki, türk dövlətləri böyük bir ailədir. Bu ailənin həmişə 
güclü olması üçün türkdilli dövlətlərin mətbuat, mədəniyyət xa­
dimlərinin, alimlərinin üzərinə böyük vəzifə düşür.

Özbəkistan Jurnalistika və Kütləvi Kommunikasiya Universiteti İn­
san hüquqları və mədəniyyət kafedrasının müdiri Nazire Taşpolato­
va, Qazaxıstan Avrasiya Universiteti Jurnalistika fakültəsinin dekanı 
Kairat Omirbayulya, Şimali Kipr Türk Cümhuriyyətinin Lekfe Avropa 
Universiteti Kommunikasiya fakültəsinin dekanı Elif Asude Tuncay 
çıxış edərək konfransın işinə uğurlar arzulayıblar.

Tədbirdə BDU və Türk Dünyası Jurnalistlər Federasiyası ara­
sında əməkdaşlıq protokolu imzalanıb.

Simpoziumun açılış mərasimindən sonra Türk Dünyası Jurnalist­
lər Federasiyasının təşkilatçılığı ilə bu günlərdə Ankarada keçirilən 
VIII Türk Dünyası Sənədli Film Festivalında baş mükafatı qazanan 
rejissor Vaqif Mustafayevin “Fikrət Əmirov” filmi nümayiş olunub. 

Xalq artisti Vaqif Mustafayev filminin ərsəyə gəlməsindən danı­
şıb. Qeyd edib ki, dahi bəstəkar haqqında film çəkməklə özümü 
xoşbəxt hiss edirəm. Bu filmin mənim yaradıcı həyatımda xüsusi 
yeri var. Rejissor filmin 5 dilə tərcümə olunduğunu bildirib.

Xatırladaq ki, “Doqquz ölkə, doqquz şəhər, bir festival” şüarı al­
tında keçirilən ənənəvi festivalda mükafata layiq görülən filmlərin 
nümayişi Azərbaycandan, Bakıdan başlanır.

Gən­cə Döv­lət Dram 
Teat­rı Mə­də­niy­yət 
Na­zir­li­yi­nin dəs­tə­yi ilə 
Tür­ki­yə və Gür­cüs­tan

da qast­rol sə­fə­rin­də olub.

Kollektiv 11-15 oktyabrda 
Avrasiya Teatrlar Birliyi (ATB) 
tərəfindən təşkil edilən V Mal­
tepe Beynəlxalq Teatr Festivalı 
(İstanbul) və 16-18 oktyabr ta­
rixlərini əhatə edən XV ETHOS 
Beynəlxalq Teatr Festivalına 
(Ankara) qatılıb. Teatr hər iki 
festivalda rumın əsilli Fransa 
dramaturqu Ejen İoneskonun 
“Kral ölür” tamaşası ilə çıxış 
edib. 

V Maltepe Beynəlxalq Teatr 
Festivalına 22 ölkə qatılıb. Gən­
cə teatrının direktoru Aqil Bəh­
ramlı festivalın beynəlxalq mün­
siflər heyətində təmsil olunub. 

Tamaşa festival iştirakçıları 
tərəfindən maraqla qarşılanıb. 
Teatrın aktyoru Elxan Yunis (Ab­
basov) festivalın “Ən yaxşı akt­
yor” nominasiyası üzrə mükafata 
layiq görülüb. 

Festival çərçivəsində Avrasi­
ya Teatrlar Birliyinə üzv ölkələrin 
təmsilçilərinin növbəti toplantısı 
da keçirilib. ATB-nin qurucuların­
dan və Azərbaycan təmsilçisi Yu­
sif Cəfərov toplantıda iştirak edib. 

Gəncə teatrının Ankarada XV 
ETHOS Beynəlxalq Teatr Festiva­
lında çıxışı da maraqla qarşılanıb. 

Tamaşanın nümayişindən sonra 
yaradıcı heyət və ATB-nin Azər­
baycan təmsilçisi Yusif Cəfərov 
izləyicilərin suallarını cavablandı­
rıblar.

Gəncə Dövlət Dram Teatrı festi­
valdan sonra oktyabrın 19-da Tür­
kiyənin Amasiya şəhərinə qastrola 
gedib. “Kral ölür” tamaşasının izlə­

yiciləri arasında vaxtilə Azərbayca­
nın müxtəlif yerlərindən Amasiya­
ya köçmüş soydaşlarımız da olub. 

Qardaş ölkənin media orqan­
larında Gəncə teatrı və onun 
tamaşası haqqında materiallar 
yayımlanıb. 

***
Oktyabrın 22-də Gəncə teatrı­

nın növbəti qastrol ünvanı Gür­
cüstan olub. Kollektiv Ozurgeti 
Dövlət Dram Teatrında da “Kral 
ölür” tamaşasını təqdim edib.

Qeyd edək ki, 2016-cı ildə 
Ozurgeti və Gəncə teatrları ara­
sında memorandum imzalanıb.

Xatırladaq ki, “Kral ölür” tama­
şasının quruluşçu rejissoru Tural 
Mustafayev, rəssamı Mustafa 
Mustafayevdir. Rollarda Əmək­
dar artistlər Elxan Yunis, İlham 
Hüseynov, Sevda Orucova, Kə­
malə Məmmədova, aktyorlar 
Günay Cabbarova və Ruslan 
Hüseynov çıxış edirlər.

Sumqayıt teatrında “Zülmətdə nur” 
Hüseyn Cavidin anadan olmasının 

141-ci ildönümü münasibətilə

Mü­tə­fək­kir şair-dra­ma­turq Hü­seyn Ca­vi­din (1882-1941) ana­dan 
ol­ma­sı­nın 141-ci il­dö­nü­mü ilə bağ­lı bu gün­lər teatr­lar re­per­tuarın
da Ca­vid ir­si­nə xü­su­si yer ayı­rır.

Sumqayıt Dövlət Dram Teatrı 
25 oktyabrda Nizami Muradoğ­
lunun qələmə aldığı, teatrın baş 
rejissoru Xalq artisti Firudin Mə­
hərrəmovun quruluş verdiyi “Zül­
mətdə nur” mənzum dramını ta­
maşaçılara təqdim edib.

Tamaşada 37-ci ilin repressi­
ya mənzərəsi, Hüseyn Cavidin 
və ailəsinin faciəsi konteks­
tində dövrün həqiqət carçıları 

Əhməd Cavadın, Mikayıl Müş­
fiqin və ailələrinin də müsibət­
ləri səhnəyə gətirilir. Repressi­
ya dəhşətləri, erməni məkrləri, 
milli ruhun boğulması mətn, re­
jissor yozumu və bədii tərtibat­
da vəhdət şəklində tamaşaçıya 
çatdırılır.

Tamaşanın quruluşçu rəssamı 
Mustafa Mustafayev, musiqi tərti­
batçısı Telman Qəniyevdir.

Qastrol səfərlərində “Kral ölür”

